
ᑲᑎᒪᔾᔪᑎᒥᓂᖏᑦ ᐊᕐᕌᒎᑕᒫᖅᓯᐅᑎᒥᒃ ᑲᑎᒪᕕᔾᔪᐊᕐᓂᖃᑦᑎᓪᓗᒋᑦ ᐃᓚᒋᔭᐅᔪᑦ  
ᓄᓇᕗᒻᒥ ᓱᒃᑲᔪᒃᑯᑦ ᖃᕆᑕᐅᔭᓕᕆᓂᕐᒥᒃ ᐱᕙᓪᓕᐊᑎᑦᑎᔨᐅᔪᑦ ᑎᒥᖓᑦ  

ᐃᐳᕈ 8, 2010 
 

ᑲᑎᒪᕕᔾᔪᐊᕐᓂᖃᓚᐅᖅᑐᑦ ᓅᕙ ᐃᓐᒥ, ᑲᑎᒪᕕᐊᓂ, ᐃᖃᓗᓐᓂ, ᓄᓇᕗᑦ 8-ᖑᑎᓪᓗᒍ ᐃᐳᕈ, 2010 ᐅᓐᓄᓴᒃᑯᑦ 
3:30-ᒥ (ᑲᓇᓐᓇᐅᑉ ᓯᕿᓐᖑᔭᖓ ᒪᓕᒃᑐᒍ), ᐊᒻᒪᓗ ᐃᓚᒋᔭᐅᔪᑦ ᐊᒻᒪᓗ/ᐅᕝᕙᓘᓐᓂᑦ ᐃᓂᖏᖅᑎᒋᔭᐅᔪᑦ 
ᐅᐸᒃᓯᒪᓚᐅᕐᒥᔪᑦ ᐅᖄᓚᐅᑎᒃᑯᑦ ᑲᑎᒪᖃᑕᐅᓪᓗᑎᒃ ᐊᔪᓐᖏᑎᑕᐅᓪᓗᑎᒃ ᒪᓕᒐᕋᓛᖏᑎᒍᑦ ᑯᐊᐳᕇᓴᓐᑯᑦ.  
 
1. ᐱᒋᐊᖅᑎᑕᐅᓂᖓ 
 
ᑎᐅᕈ ᐅᕼᐅᒃᑲᓐᓄᐊᖅ, ᐃᒃᓯᕙᐅᑕᖓ ᑲᑎᒪᔨᖏᑕ ᑯᐊᐳᕇᓴᓐᑯᑦ ᓇᒻᒥᓂᖅ ᓇᓗᓇᐃᕐᓚᐅᖅᐳᖅ ᐃᓚᒋᔭᐅᔪᓄᑦ, 
ᐊᒻᒪᓗ ᐃᓗᓇᖏᓐᓂᒃ ᑐᓐᖓᓱᒃᑎᑎᓪᓗᓂ ᑕᕝᕗᖓ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᕕᔾᔪᐊᕐᓂᕆᓂᐊᖅᑕᖓᓄᑦ ᓄᓇᕗᑦ 
ᓱᒃᑲᔪᒃᑯᒃ ᑲᕆᑕᐅᔭᓕᕆᓂᕐᒥᒃ ᐱᕙᓪᓕᐊᑎᑦᑎᔨᐅᔪᑦ ᑎᒥᖏᑕ. ᓇᓗᓇᐃᖅᓯᓚᐅᕐᒥᔪᖅ ᐅᐊᓇ ᓯᐸᐃᓄᒥᒃ ᐊᒻᒪᓗ 
ᐹᑐᕆᒃ ᑐᐃᐅᓪ, ᐊᐅᓚᑦᑎᔨᒻᒪᕆᖓ ᑎᒥᐅᔫᑉ. ᐹᑐᕆᒃ ᑎᑎᕋᖅᑎᒋᔭᐅᑲᐃᓐᓇᓂᐊᖅᑐᓂ ᐊᕐᕌᒍᑕᒫᖅᓯᐅᑎᒥᒃ 
ᑲᑎᒪᕕᔾᔪᐊᕐᓂᖃᑦᑎᓪᓗᒋᑦ.  
 
ᑕᐃᒪᓗ ᐃᑲᔪᖅᑎᖃᑦᑐᓂ ᐹᑐᕆᒃᒥᑦ ᐅᐸᒃᓯᒪᔪᓂᒃ ᐊᑎᖏᑎᒍᑦ ᑕᐃᓯᖃᑦᑕᓚᐅᖅᐳᖅ ᐃᓚᒋᔭᐅᔪᓂᒃ ᑕᕝᕙᓂ 
ᐃᖃᓗᓐᓂ ᑲᑎᒪᑎᓪᓗᒋᑦ.  
ᒥᔅᑕ ᑐᐃᐅᓪ ᑎᑎᕋᓚᐅᖅᐸᐃᑦ ᐃᓚᒋᔭᐅᔪᑦ ᐅᐸᒃᓯᒪᔪᑦ ᐃᒪᓐᓇ:  
 
ᐃᕚᓐ ᐆᕐᓪ 
ᓗᐃᕕᔅ ᒋᔨᓐᓯᑭ  
ᐋᑕᒥ ᐃᑦᑐᐊᑦᓯᐊᖅ  
ᑎᐅᕈ ᐅᕼᐅᒃᑲᓐᓄᐊᖅ  
ᒪᐃᒃ ᐱᐅᕆ  
ᐅᐊᓇ ᓯᐸᐃᓄ  
ᐹᑐᕆᒃ ᑐᐃᐅᓪ  
 
ᑕᐃᒪᓗ, ᐅᐸᒃᓯᒪᔪᑦ ᑕᐃᔭᐅᖃᑦᑕᖅᑐᑎᒃ ᓄᓇᓕᓐᓃᖔᖅᑐᑦ ᖃᐅᔨᒪᔭᐅᓂᐊᕐᒪᑕ ᖃᑦᑎᐅᒻᒪᖔᑕ ᐃᓚᒋᔭᐅᔪᑦ 
ᓄᓇᓕᓐᓃᑦᑐᑦ ᐃᓚᒋᔭᐅᔪᑦ ᑲᑎᒪᕕᔾᔪᐊᖅᑐᖃᑦᑎᓪᓗᒍ ᐅᖄᓚᐅᑎᒃᑯᑦ. ᐊᑐᓂᒃ ᐃᓚᒋᔭᐅᔪᑦ ᑲᑎᒪᖃᑕᐅᔪᑦ 
ᑐᓴᖅᓴᐅᑎᑕᐅᓚᐅᖅᐳᑦ ᐃᒪᓐᓇ:   
 
ᓯᐅᕋ ᒦᑯ - ᓴᓂᑭᓗᐊᕐᒥᑦ.   
 
ᐊᓯᖏᓐᓂᑦ ᓄᓇᓕᓐᓂᑦ ᐅᖄᓚᓯᒪᔪᖃᓚᐅᖏᑦᑐᖅ ᑲᑎᒪᖃᑕᐅᓂᐊᖅᑐᓂᒃ. ᐃᓚᒃᑲᓐᓂᖓᑦᑕᐅᖅ ᐃᓚᒋᔭᐅᔪᓄᑦ 
ᒥᔅ ᑐᐃᐅᓪ ᐅᖃᓚᐅᕐᒥᔪᖅ ᑖᓐᓇ ᑕᐃᕕᑦ ᕕᓂᐅᑦ ᑕᕝᕙᖔᖅᑐᖅ ᓄᓇᕗᒻᒥ ᓱᒃᑲᔪᒃᑯᑦ ᖃᕆᑕᐅᔭᓕᕆᓂᕐᒥᒃ 
ᐱᕙᓪᓕᐊᑎᑦᑎᔨᐅᔪᑦ ᑎᒥᖓᓐᓂᑦ ᐱᖃᑕᐅᒋᐊᖓᓂᒃ, ᐊᒻᒪᓗ ᒐᐃᑉ ᔭᕋᐃᑦ ᓄᓇᑦᓯᐊᖅ ᓂᐅᔅᑯᓐᓃᖔᖅᑐᖅ 
ᐱᖃᑕᐅᒋᓪᓗᓂ.  
 
ᒪᓕᒃᑐᒋᑦ ᓇᐃᓴᖅᑕᐅᔪᑦ, ᐃᒃᓯᕙᐅᑕᖅ ᓇᓗᓇᐃᖅᓯᓚᐅᖅᑐᖅ 6-ᖑᔪᑦ ᐃᓚᒋᔭᐅᔪᑦ ᑲᑎᒪᖃᑕᐅᓂᐊᖅᑐᑦ 
ᐅᕝᕙᓘᓐᓃᑦ ᐅᐸᒃᓯᒪᔪᑦ ᐅᖄᓚᐅᑎᒃᑯᑦ. ᑎᑎᕋᖅᑎᒋᔭᐅᑲᐃᓐᓇᖅᑐᓂ ᑲᑎᒪᑎᓪᓗᒋᑦ, ᒥᔅᑕ ᑐᐃᐅᓪ ᐅᖃᓚᐅᕐᒥᔪᖅ 
ᑖᒃᑯᐊ ᐊᑎᖏᑦ ᑲᑎᒪᖃᑕᐅᓂᐊᖅᑐᑦ ᑎᑎᕋᖅᑕᐅᓯᒪᓂᐊᖅᑐᑦ ᑲᑎᒪᔾᔪᑎᒥᓂᕐᓂ ᐊᕐᕌᒍᑕᒫᖅᓯᐅᑎᒥᒃ 
ᑲᑎᒪᕕᔾᔪᐊᕐᓂᖃᑦᑎᓪᓗᒋᑦ.  
 
2. ᓇᓗᓇᐃᖅᓯᓂᖅ ᖃᐅᔨᒃᑲᐃᔾᔪᑎᒥᒃ ᑲᑎᒪᓂᕐᒧᑦ   
 
ᓇᓗᓇᐃᖅᑕᐅᓚᐅᕐᕆᕗᖅ ᑖᓐᓇ ᖃᐅᔨᒃᑲᐃᔾᔪᑎᐅᔪᖅ 2010 ᐊᕐᕌᒍᑕᒫᖅᓯᐅᑎᒥᒃ ᑲᑎᒪᕕᔾᔪᐊᓂᕐᒧᑦ, 
ᐋᖅᑭᒃᑕᐅᓚᐅᖅᓯᒪᔫᒐᓗᐊᖅ ᒫᑦᓯ 17-ᒥ, ᑎᑎᕋᖅᑕᐅᓯᒪᓚᐅᖅᑐᖅ ᓄᓇᑦᓯᐊᖅ ᓂᐅᔅᑯᓐᓂᑦ ᕖᕗᐊᓕ 19, 2010-
ᒥ ᐃᓚᒋᔭᐅᔪᓄᑦ ᑲᑎᒪᖃᑕᐅᔪᓐᓇᖅᑐᓄᑦ. ᑖᓐᓇ ᑲᑎᒪᕕᔾᔪᐊᕐᓂᐅᓂᐊᖅᑐᖅ ᑭᖑᕙᕆᐊᖅᑕᐅᓚᐅᖅᑐᖅ ᐃᐳᕈ  
8-ᒧᑦ, 2010 ᐊᒻᒪᓗ ᑕᒪᕐᒥᒃ ᐃᓚᒋᔭᐅᔪᑦ ᐊᒻᒪᓗ ᑕᐃᒃᑯᐊ ᐃᓚᒋᔭᐅᔾᔪᑎᑖᕋᓱᐊᖅᓯᒪᔪᑦ ᖃᐅᔨᒃᑲᑦᑕᐅᓪᓗᑎᒃ  

ᖃᕋᓴᐅᔭᒃᑯᑦ. ᓇᓗᓇᐃᖅᑕᐅᓚᐅᕐᒥᔪᖅᑕᐅᖅ ᖃᐅᔨᒃᑲᐃᔾᔪᑎᒥᒃ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᕕᔾᔪᐊᕐᓂᐊᕐᓂᕐᒧᑦ, 
ᑲᑎᒪᔾᔪᑎᔅᓴᖏᓐᓄᑦ ᐊᒻᒪᓗ ᑎᑎᕋᖅᕕᒃᓴᖅ ᐃᓇᖐᓯᒪᓂᐊᖅᑐᓄᑦ ᑐᓂᔭᐅᓚᐅᖅᑐᖅ ᒪᓕᒃᑐᑎᒃ ᒪᓕᒐᕋᓛᖏᓐᓂᒃ 
ᑯᐊᐳᕇᓴᓐᑯᑦ ᒪᑦᓯ 12-ᖑᑎᓪᓗᒍ ᐃᓘᓇᖏᓐᓄᑦ ᐃᓚᒋᔭᐅᔪᓄᑦ ᖃᕋᓴᐅᔭᒃᑯᑦ ᖃᐅᔨᒃᑲᐃᓪᓗᑎᒃ. ᓄᑖᑦ 
ᐃᓚᒋᔭᐅᓕᖅᑐᑦ ᐃᐳᕈ 7-ᐸᖑᑎᓪᓗᒍ ᐊᖏᖅᑕᐅᔪᑦ ᖃᐅᔨᒃᑲᑦᑕᐅᓚᐅᕐᒥᔪᑦ ᑲᑎᒪᔾᔪᑎᒥᓂᖅᑎᒍᑦ ᐃᐳᕈ 7-ᐸᒥ. 
ᓇᓗᓇᐃᖅᑕᐅᓚᐅᕐᒥᔪᖅᑕᐅᖅ ᑖᓐᓇ ᖃᐅᔨᒃᑲᐃᔾᔪᑎ ᑐᓂᐅᖅᑲᑦᑕᐅᓂᖓ ᐊᑐᖅᑕᐅᓚᐅᕐᒪᑦ ᒪᓕᒃᑐᑎᒃ 
ᒪᓕᒐᕋᓛᖏᓐᓂᒃ ᑯᐊᐳᕇᓴᓐᑯᑦ.  
 
ᑐᓴᖅᑎᑦᑎᓂᖅ ᐊᕐᕌᒎᑕᒫᖅᓯᐅᑎᒥᒃ ᑲᑎᒪᕕᔾᔪᐊᕐᓂᕐᒧᑦ, ᑲᑎᒪᔾᔪᑎᔅᓴᖏᓪᓗ ᐊᒻᒪᓗ ᐃᓇᖐᓯᒪᓂᐊᖅᑐᓄᑦ 
ᓴᖅᑭᑕᐅᓚᐅᕐᒥᔪᑦ ᑕᕝᕘᓇ ᓄᓇᕗᒻᒥ ᓱᒃᑲᔪᒃᑯᑦ ᖃᕆᑕᐅᔭᓕᕆᓂᕐᒥᒃ ᐱᕙᓪᓕᐊᑎᑦᑎᔨᐅᔪᑦ ᑎᒥᖓᑕ 
ᖃᕋᓴᐅᔭᒃᑯᑦ ᑕᑯᒃᓴᐅᕕᐊᑎᒍᑦ ᒫᑦᓯ 12-ᒥ.  
 
ᐃᒃᓯᕙᐅᑕᖅ ᐊᐱᕆᓕᓚᐅᕐᕆᕗᖅ ᐊᓯᒃᑲᓐᓂᖏᓐᓂᒃ ᑲᑎᒪᔾᔪᑎᔅᓴᖅᑕᖃᒻᒪᖔᑦ ᑖᒃᑯᐊ ᐃᓚᒋᔭᐅᔪᑦ 
ᓴᖅᑭᖅᓯᒪᔭᖏᓐᓂᒃ ᑭᖑᓪᓕᖅᐹᖓᓂ ᑲᑎᒪᔾᔪᑎᔅᓴᐅᑉ ᐃᓗᐊᓂ ᐊᓯᖏᑦ ᐱᓕᕆᐊᒃᓴᑎᒍᑦ. ᒫᓐᓇᓕ 
ᐱᖁᔨᕗᖔᕈᑎᒥᒃ ᑐᒃᓯᕋᖅᑐᖃᓚᐅᖅᐳᖅ ᐊᖏᖅᑕᐅᖁᓪᓗᒍ ᑲᑎᒪᔾᔪᑎᔅᓴᐃᑦ.  
 
2010 ᐊᕐᕌᒍᑕᒫᖅᓯᐅᑎᒥᒃ ᑲᑎᒪᕕᔾᔪᐊᕐᓂᕐᒧᑦ ᐱᖁᔨᕗᖔᕈᑎ ᓇᒻᒪ 1:  
 
ᐋᖅᑭᒃᑕᐅᓕᕐᓕ ᑖᒃᑯᐊ ᑲᑎᒪᔾᔪᑎᔅᓴᐃᑦ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᕕᔾᔪᐊᕐᓂᐊᕐᓂᖏᓐᓄᑦ ᓄᓇᕗᑦᒥ 
ᓱᒃᑲᔪᒃᑯᑦ ᖃᕆᑕᐅᔭᓕᕆᓂᕐᒥᒃ ᐱᕙᓪᓕᐊᑎᑦᑎᔨᐅᔪᑦ ᑎᒥᖓ ᑐᓂᔭᐅᓯᒪᔪᑦ ᖃᐅᔨᒃᑲᐃᔾᔪᑎᖓᓗ 
ᑲᑎᒪᓂᐅᓂᐊᖅᑐᒧᑦ ᒫᑦᓯ 12-ᒥ ᓈᒻᒪᒋᔭᐅᖁᓪᓗᒍ ᐋᖅᑭᒋᐊᖅᑕᐅᖏᓪᓗᓂ.  
 
ᐱᒋᐊᖅᑎᑦᑎᔪᖅ ᓗᐃᕕᔅ ᒋᔨᓐᓯᑭ  
ᐊᐃᑉᐲᔪᖅ ᐋᑕᒥ ᐃᑦᑐᐊᑦᓯᐊᖅ  
ᑲᔪᓯᑎᑕᐅᔪᖅ ᐃᓘᓐᓇᖏᓐᓄᑦ  
 
 
3. ᓈᓴᐃᓂᖅ ᑲᑎᒪᔩᑦ ᓈᒻᒪᒻᒪᖔᑕ  ᐅᓄᕐᓂᖏᑎᒍᑦ (10%-ᖓᑎᒍᑦ ᐃᓚᒋᔭᐅᔪᑦ ᐱᒋᐊᖅᑐᓂ ᐃᐳᕈ 8, 2010)  
  
ᐃᒃᓯᕙᐅᑕᖅ ᑲᒪᒋᔭᖃᓕᓚᐅᕐᕆᕗᖅ ᑲᑎᒪᒋᐊᕈᓐᓇᓯᒻᒪᖔᑕ ᐅᓄᕐᓂᖏᑎᒍᑦ ᐊᒥᓲᔭᕆᐊᖃᕐᓂᖓ ᒪᓕᓪᓗᒍ. 
ᒪᓕᒐᕋᓛᕆᔭᐅᔪᑦ ᑎᒥᐅᔪᓄᑦ ᖁᓕᐅᔭᕆᐊᖃᑦᑎᑎᒻᒪᑦ (10-ᐳᓴᓐᖓ) ᐃᓚᒋᔭᐅᔪᓂᒃ ᐊᑐᓃᓐᖔᖅᑐᓂᒃ 
ᐃᓚᒋᔭᐅᔪᓂᒃ ᑯᐊᐳᕇᓴᓐᑯᓐᓂ ᓇᒻᒥᓂᖅ ᐃᓚᐅᓂᐊᕐᓗᑎᒃ (ᐅᕝᕙᓘᓐᓃᑦ ᐃᓂᖐᓯᒪᓂᒃᑯᑦ) ᓇᓕᐊᒃᑯᑐᐃᓐᓇᖅ 
ᐅᐸᓐᓂᒃᑯᑦ ᓇᒻᒥᓂᖅ ᐅᕝᕙᓘᓐᓃᑦ ᐅᖄᓚᐅᑎᒃᑯᑦ ᑲᑎᒪᖃᑕᐅᓗᓂ. ᐱᖓᓲᒻᒪᑕ (3) ᐊᕕᑦᑐᖅᓯᒪᓂᐅᔪᑦ 
ᐃᓚᒋᔭᐅᓂᕐᒧᑦ: ᓄᓇᕗᒻᒥ ᓄᓇᖃᑦᑎᐅᔪᑦ, ᒐᕙᒪᒃᑯᑦ ᑎᒥᖁᑎᖏᓐᓄᑦ ᐃᓚᒋᔭᐅᔪᑦ, ᐊᒻᒪᓗ ᒐᕙᒪᒃᑯᑎᒎᖏᑦᑐᖅ 
ᑎᒥᐅᔪᓄᑦ ᐃᓚᒋᔭᐅᔪᑦ. ᓈᓴᐃᔭᕆᐊᖃᖃᑦᑕᕐᒪᑕ ᑲᑎᒪᓂᕐᒧᑦ  ᓇᒻᒪᓂᐊᕐᒪᖔᑕ ᐅᓄᕐᓂᖏᑎᒍᑦ.  
 
ᐱᒋᐊᖅᑐᒍ ᐃᐳᕈ 8, 2010 ᐱᖓᓲᓚᐅᖅᑯᑦ ᓄᑖᑦ ᓄᓇᕗᑦᒥᐅᑕᐃᑦ ᐃᓚᒋᔭᐅᔪᑦ 
ᐃᓚᒋᔭᐅᔾᔪᑎᑖᕈᑎᒋᓇᓱᐊᖅᑕᖏᑦ ᐱᔭᐅᓚᐅᖅᑐᑦ ᐊᒻᒪᓗ ᓈᒻᒪᒋᔭᐅᓪᓗᑎᒃ ᑲᑎᒪᔨᓄᑦ ᓯᕗᓂᐊᒍᑦ 
ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᐅᑉ, ᐊᒻᒪᓗ ᓂᕈᐊᕐᓂᐅᕋᑖᖅᑐᒧᑦ ᑲᑎᒪᓕᖅᑎᓪᓗᑕ ᑐᑭᓯᓇᑦᑎᐊᖅᑐᒃᑯᑦ 
ᓇᓗᓇᐃᖅᑲᐅᒻᒪᑦ 8-ᖑᒋᐊᖏᓐᓂᑦ ᐃᓄᐃᑦ ᐅᐸᒃᓯᒪᔪᑦ ᐅᕝᕙᓘᓐᓃᑦ ᐅᖄᓚᐅᑎᒃᑯᑦ. ᑎᑎᕋᖅᓯᒪᔪᒥᒃ 
ᐃᓇᖐᔾᔪᑎᒥᒃ ᑐᓂᓯᔪᖃᓚᐅᖏᑦᑐᖅ ᑯᐊᐳᕇᓴᓐᑯᓐᓄᑦ ᐃᓚᒋᔭᐅᔪᓂᒃ ᑭᒡᒐᖅᑐᐃᓂᐊᖅᑐᓂᒃ ᐃᓇᖐᓂᒃᑯᑦ.  
 
78-ᖑᑎᓪᓗᒋᑦ ᓄᓇᕗᑦᒥ ᓄᓇᖃᑦᑎᐅᔪᑦ ᐃᓚᒋᔭᐅᔪᑦ, ᐊᒻᒪᓗ 10-ᐳᓴᖑᔭᕆᐊᖃᑦᑐᓂ ᑲᑎᒪᔪᓐᓇᖅᓯᓗᓂ 
ᐅᓄᕐᓂᖏᑎᒍᑦ ᓄᓇᕗᑦᒥ ᓄᓇᖃᑦᑎᐅᔪᓂᒃ ᐃᓚᒋᔭᐅᔪᓂᒃ ᓈᒻᒪᔅᓯᓂᐊᕐᓗᓂ ᑲᑎᒪᒍᓐᓪᓇᖅᓯᓂᕐᒧᑦ, 
ᓈᒻᒪᓚᐅᖅᐳᑦ ᓄᓇᕗᑦᒥᐅᑕᐃᑦ ᐃᓚᒋᔭᐅᔪᑦ ᑲᑎᒪᓂᕐᒧᑦ ᓈᒻᒪᑦᑐᑦ ᑕᕝᕙᖔᖅᓯᒪᔪᑦ ᐊᕕᑦᑐᖅᓯᒪᓂᐅᔪᒧᑦ 
ᐃᓚᒋᔭᐅᔪᓂᒃ.  
 
ᐅᖃᐅᓯᐅᓚᐅᕐᒥᔪᖅᑕᐅᖅ ᑖᒃᑯᐊ ᑎᒥᐅᔪᑦ ᐊᑕᐅᓯᕐᒥᒃ (1) ᐃᓚᒋᔭᐅᔪᖁᑎᖃᒻᒪᑕ ᒐᕙᒪᒃᑯᑦ 
ᑎᒥᖁᑎᖏᓐᓂᖔᖅᑐᒥᒃ (ᓄᓇᕗᑦ ᒐᕙᒪᒃᑯᑦ ᑭᒡᒐᑐᖅᑕᐅᓪᓗᑎᒃ ᑖᒃᑯᓇᓐᖓᑦ ᐱᕙᓪᓕᐊᔪᓕᕆᔨᒃᑯᖏᓐᓂᑦ 

ᐃᖏᕐᕋᖃᑦᑕᖅᑐᓕᕆᔨᒃᑯᖏᓐᓂᓪᓗ) ᐊᒻᒪᓗ ᒪᕐᕉᒃ (2) ᒐᕙᒪᒃᑯᓃᖔᖏᑦᑐᑦ ᑲᑐᔾᔨᖃᑎᒌᓄᑦ ᐃᓚᒋᔭᐅᔪᒃ 
(ᓄᓇᕗᑦ ᑐᓐᖓᕕᒃᑯᓐᓂᑦ ᐊᒻᒪᓗ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ) ᐊᒻᒪᓗ ᑭᒡᒐᖅᑐᐃᔨᖃᑦᑐᑎᒃ ᓄᓇᕗᑦᒥ 
ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᖏᓐᓄᑦ ᐃᖏᕐᕋᖃᑦᑕᖅᑐᓕᕆᔨᒃᑯᖏᓐᓄᑦ (ᐅᐃᓕᐊᒻ ᕼᐃᑦᒪᓐ) ᐊᒻᒪᓗ ᓄᓇᕗᑦ 
ᑐᓐᖓᕕᒃᑯᓐᓄᑦ ᕗᕌᓐᑯ ᐴᓯᒥ) ᐅᐸᒃᓯᒪᓚᐅᕐᒥᔫᒃ ᑲᔪᓯᑎᑦᑎᔪᓐᓇᖅᑐᑎᒃ ᐅᓄᕐᓂᖏᑎᒍᑦ ᐊᒥᓲᔭᕆᐊᖃᕐᓂᖏᓐᓄᑦ 
ᑲᑎᒪᓂᐊᕐᓗᓂ ᑖᒃᑯᓇᓐᖔᖅᑐᑦ ᐊᕕᑦᑐᖅᓯᒪᓂᐅᔪᓂ.  
 
ᐃᒃᓯᕙᐅᑕᖅ ᐊᐱᕆᓚᐅᕐᒥᔪᖅ ᑲᑎᒪᔾᔪᑎᓂ ᐅᖃᖅᓯᒪᖁᓪᓗᓂᐅᒃ ᐱᑕᖃᖏᓐᓂᖓᓂᒃ ᓈᒻᒪᓴᓐᖏᑦᑐᓂᒃ 
ᑲᑎᒪᓂᐅᑉ ᐋᖅᑭᒃᓯᒪᓂᖓᓂᒃ, ᐊᒻᒪᓗ ᓈᒻᒪᓐᓂᖏᓐᓄᑦ ᐅᓄᕐᓂᖏᑎᒍᑦ ᑲᑎᒪᓂᐊᖅᑐᑦ. ᑲᑎᒪᓂᖅ 
ᐱᒋᐊᖅᑎᑕᐅᕗᖅ ᐊᒻᒪᓗ ᐱᒋᐊᖅᑎᑕᐅᓪᓗᓂ ᑲᑎᒪᓂᖅ 2010-ᖓᓂ ᐊᕐᕋᒍᑕᒫᖅᓯᐅᑎᒥᒃ ᑲᑎᒪᕕᔾᔪᐊᑎᑦᑎᓂᖓ 
ᑖᒃᑯᐊ ᓄᓇᕗᑦᒥ ᓱᒃᑲᔪᒃᑯᑦ ᖃᕆᑕᐅᔭᓕᕆᓂᕐᒥᒃ ᐱᕙᓪᓕᐊᑎᑦᑎᔨᐅᔪᑦ ᑯᐊᐳᕇᓴᖓᑦ.  
 
4. ᓈᒻᒪᒋᔭᐅᓂᖏᑦ ᑲᑎᒪᔾᔪᑎᒥᓃᑦ ᕖᕝᕗᐊᓕ 9, 2009 ᐊᕐᕌᒎᑕᒫᖅᓯᐅᑎᒥᒃ ᑲᑎᒪᕕᔾᔪᐊᕐᓂᖃᑦᑎᓪᓗᒋᑦ   
 
ᑭᖑᓪᓕᖅᐹᖅ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᕕᔾᔪᐊᕐᓂᖃᓚᐅᖅᑐᑦ ᕖᕝᕗᐊᓕ 9-ᖑᑎᓪᓗᒍ, 2009. ᑖᒃᑯᐊ ᒫᑦᓯ 31, 
2008 ᑮᓇᐅᔭᐃᑦ ᑎᑎᕋᖅᓯᒪᓂᖏᑦ ᓈᒻᒪᒋᔭᐅᓚᐅᖅᑐᑦ ᑕᐃᑲᓂ 2009-ᒥ ᑲᑎᒪᕕᔾᔪᐊᕐᓂᖃᑦᑎᓪᓗᒋᑦ ᐊᒻᒪᓗ 
ᒫᓐᓇᐅᔪᖅ 6-ᖑᔪᑦ ᓂᕈᐊᖅᑕᐅᓯᒪᔪᑦ ᑲᑎᒪᔨᐅᔪᑦ ᑲᑎᒪᔨᐅᖏᓐᓇᖅᑐᑎᒃ, ᐱᔨᑦᑎᓂᐊᕐᓗᑎᒃ ᑖᒃᑯᐊᓗ ᒪᕐᕉᒃ (2) 
ᑲᑎᒪᔩᒃ ᑎᒃᑯᐊᖅᑕᐅᓯᒪᔫᒃ ᐊᑐᓂᒃ ᐃᓚᒋᔭᐅᔪᑦ ᐊᕕᑦᑐᖅᓯᒪᓂᖏᑎᒍᑦ ᒐᕙᒪᒃᑯᑦ ᑎᒥᖁᑎᖏᑕ 
ᐃᓚᒋᔭᐅᔪᖁᑎᖏᓐᓄᑦ (ᐊᑕᐅᓯᖅ (1) ᑲᑎᒪᔨ ᑎᒃᑯᐊᖅᑕᐅᓯᒪᔪᖅ ᐱᓕᕆᕕᐊᓂᒃ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᖃᑦᑕᖅᑐᓕᕆᔨᒃᑯᓂᓪᓗ) ᐊᒻᒪᓗ ᒐᕙᒪᒃᑯᑎᒎᖏᑦᑐᖅ ᑎᒥᐅᔪᑦ ᐃᓚᒋᔭᐅᔪᖁᑎᖏᓐᓂᑦ (ᐊᑕᐅᓯᖅ (1) 
ᑲᑎᒪᔨ ᑎᒃᑯᐊᖅᑕᐅᓯᒪᔪᖅ ᑲᑐᔾᔨᓂᒃᑯᑦ ᓄᓇᕗᑦ ᑐᓐᖓᕕᒃᑯᓐᓂᑦ ᐊᒻᒪᓗ ᕿᕙᓪᓕᕐᒥ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ). ᐅᖃᐅᓯᐅᓚᐅᕐᒥᔪᖅ ᑖᒃᑯᐊ ᑲᑐᔾᔨᖃᑎᒌᑦ ᑖᒃᑯᑑᒋᐊᖏᓐᓂᒃ ᐃᓚᒋᔭᐅᔪᑦ ᐊᕕᑦᑐᖅᓯᒪᔪᐊᓂᒃ 
ᒐᕙᒪᒃᑯᑦ ᑎᒥᖁᑎᖏᑕ ᐃᓚᒋᔭᐅᔪᖁᑎᖏᓐᓄᑦ ᐊᒻᒪᓗ ᒐᕙᒪᒃᑯᑎᒎᖏᑦᑐᖅ ᑎᒥᐅᔪᓂᑦ, NBDC-ᑯᑦ ᑕᐃᒃᓱᒪᓂ. 
ᑲᑎᒪᔾᔪᑎᒥᓃᑦ ᑭᖑᓪᓕᖅᐹᒥ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᒋᑦ ᓴᖅᑭᖅᑕᐅᓯᒪᔪᑦ ᑯᐊᐳᕇᓴᓐᑯᑦ 
ᖃᕋᓴᐅᔭᒃᑯᑦ ᑕᑯᒃᓴᐅᕕᖓᓂ. ᐅᖃᕈᒪᓪᓗᖓᑦᑕᐅᖅ ᓯᕗᓂᐊᒍᑦ ᖃᐅᔨᒃᑲᐃᔾᔪᑎᐅᓚᐅᖅᑐᑦ ᐃᓚᒋᔭᐅᔪᓂᒃ 
ᖃᕋᓴᐅᔭᒃᑯᑦ ᕿᒥᕐᕈᕚᓪᓕᑎᑦᑎᓯᒪᓕᖅᐳᑦ ᑕᑯᓇᒍᒪᓪᓗᑎᒃ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᒋᑦ 
ᑲᑎᒪᔾᔪᑎᒥᓂᖏᓐᓄᑦ. ᐃᒃᓯᕙᐅᑕᖅᒻ ᐱᖁᔨᕗᖔᕈᑕᐅᖁᔨᓕᓚᐅᕐᕆᕗᖅ ᓈᒻᒪᒋᔭᐅᓗᑎᒃ ᑲᑎᒪᔾᔪᑎᒥᓃᑦ 2009-ᒥ 
ᐊᕐᕌᒍᑕᒫᖅᓯᐅᑎᒥᒃ ᑲᑎᒪᕕᔾᔪᐊᕐᓂᖃᑦᑎᓪᓗᒋᑦ ᐊᒻᒪᓗ ᐃᒪᓐᓇᐃᓕᖓᕗᑦ:  
 
2010 ᐊᕐᕌᒍᑕᒫᖅᓯᐅᑎᒥᒃ ᑲᑎᒪᕕᔾᔪᐊᕐᓂᕐᒧᑦ ᐱᖁᔨᕗᖔᕈᑎ ᓇᒻᒪ 2: 
 
ᐋᖅᑭᒃᑕᐅᓕᕐᓕ ᑖᒃᑯᐊ ᑲᑎᒪᔾᔪᑎᒥᓃᑦ 2009-ᒥ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᕕᔾᔪᐊᕐᓂᖃᑦᑎᓪᓗᒋᑦ ᕖᕗᐊᓕ 
9-ᖑᑎᓪᓗᒍ, 2009 ᒪᓕᓪᓗᒋᑦ ᓴᖅᑭᖅᑕᐅᓯᒪᓂᖏᑦ ᑯᐊᐳᕇᓴᓐᑯᑦ ᖃᕋᓴᐅᔭᒃᑯᑦ ᑕᑯᒃᓴᐅᕕᖓᓂ 
ᓈᒻᒪᒋᔭᐅᖁᓪᓗᒋᑦ ᐊᒻᒪᓗ ᐊᖏᖅᑕᐅᖁᓪᓗᒋᑦ ᓴᖅᑭᖅᑕᐅᓂᖏᑦ ᒪᓕᓪᓗᒋᑦ ᐃᓚᒋᔭᐅᔪᓄᑦ.   
 
ᐱᒋᐊᖅᑎᑦᑎᔪᖅ ᐃᕚᓐ ᐃᐅᕐᓪ  
ᐊᐃᑉᐲᔪᖅ ᒪᐃᒃ ᐱᐅᕆ  
ᓂᕈᐊᕐᖏᑦᑐᖅ ᐅᐃᓕ ᕼᐃᑦᒪᓐ  
ᑲᔪᓯᔪᖅ 
 
5. ᑐᓂᓯᓂᖅ ᐊᒻᒪᓗ ᐃᓱᒪᔅᓴᖅᓯᐅᕈᑎᖃᕐᓂᖅ ᐊᖓᔪᖅᑳᑉ ᐅᓂᒃᑳᖓᓂᒃ 
 
ᐊᖓᔪᖅᑳᕆᔭᐅᓪᓗᓂ ᑖᒃᑯᓄᖓ NBDC-ᑯᓐᓄᑦ, ᐃᒃᓯᕙᐅᑕᖅ ᐅᓂᒃᑳᒥᓂᒃ ᓴᖅᑮᓚᐅᖅᐳᖅ ᑲᑎᒪᓂᕐᒧᑦ.  
 
6. ᑐᓂᓯᓂᖅ ᐊᒻᒪᓗ ᐃᓱᒪᔅᓴᖅᓯᐅᕈᑎᖃᕐᓂᖅ ᑮᓇᐅᔭᐃᑦ ᑎᑎᕋᖅᓯᒪᓂᖏᓐᓂᒃ ᑯᐊᐳᕇᓴᓐᑯᑦ ᑮᓇᐅᔭᖅᑐᕈᑎᐊᑕ 

ᐊᕐᕌᒍᐊᓄᑦ ᐃᓱᓕᒃᑐᒧᑦ ᒫᑦᓯ 31, 2009, ᐊᒻᒪᓗ ᐅᓂᒃᑳᖓ ᑮᓇᐅᔭᓄᑦ ᖃᐅᔨᓴᖅᑎᒻᒥᒪᕇᑦ  
 
ᐃᒃᓯᕙᐅᑕᖅ ᐅᖃᐅᓯᖃᓕᓚᐅᕐᕆᕗᖅ ᑮᓇᐅᔭᐃᑦ ᑎᑎᕋᖅᓯᒪᓂᖏᑕ ᑯᐊᐳᕇᓴᓐᑯᑦ ᒥᒃᓵᓄᑦ. 
ᓇᓗᓇᐃᖅᑕᐅᓚᐅᖅᑐᖅ ᑖᒃᑯᐊ ᑮᓇᐅᔭᓂᒃ ᖃᐅᔨᓴᖅᑎᒻᒪᕇᑦ ᐅᓂᒃᑳᖓ ᐅᓪᓗᖓᓂ ᒪᐃ 29, 2009 ᐊᒻᒪᓗ 
ᑮᓇᐅᔭᐃᑦ ᑎᑎᕋᖅᓯᒪᓂᖏᑦ ᑯᐊᐳᕇᓴᓐᑯᑦ ᑮᓇᐅᔭᖅᑐᕈᑎᐊᑕ ᐊᕐᕌᒍᐊᓄᑦ ᐃᓱᓕᒃᑐᒧᑦ ᒫᑦᓯ 31, 2009  

ᓴᖅᑭᖅᑕᐅᓯᒪᔪᑦ NBDC-ᑯᑦ ᖃᕋᓴᐅᔭᒃᑯᑦ ᑕᑯᒃᓴᐅᕕᖓᑎᒍᑦ ᐊᒻᒪᓗ ᓯᕗᓂᐊᒍᑦ ᖃᐅᔨᒃᑲᐃᔾᔪᑏᑦ ᐃᓚᒋᔭᐅᔪᓄᑦ 
ᕿᒥᕐᕈᔭᐅᖁᔭᐅᓯᒪᓚᐅᖅᑐᑦ ᑖᒃᑯᓂᐊ 2009-2010 ᑮᓇᐅᔭᐃᑦ ᑎᑎᕋᖅᓯᒪᓂᖏᓐᓂᒃ ᐊᖏᖅᑕᐅᔪᒫᓐᓂᐊᕐᒪᑕ 
ᑕᕝᕙᓂ ᑲᑎᒪᓂᕐᒥ.  
 
ᒫᓐᓇᐅᔪᖅ ᐃᒃᓯᕙᐅᑕᖅ ᐊᐱᕆᓚᐅᖅᑐᖅ ᐹᑐᕆᒃ ᑐᐃᐅᓪᒥᒃ ᑐᓴᖅᑎᑦᑎᑲᐃᓐᓇᖁᓪᓗᒍ ᖃᓄᐃᓕᖓᓂᕆᔭᖏᓐᓂᒃ 
ᑖᒃᑯᐊ ᑲᑎᑕᐅᓯᒪᔪᑦ ᑎᑎᕋᖅᑕᐅᓯᒪᔪᑦ.  
 
ᒥᔅᑕ ᑐᐃᐅᓪ ᓇᓗᓇᐃᖅᓯᓚᐅᖅᐳᖅ ᑖᒃᑯᐊ ᓄᓇᕗᑦᒥ ᓱᒃᑲᔪᒃᑯᑦ ᖃᕆᑕᐅᔭᓕᕆᓂᕐᒧᑦ ᐱᕙᓪᓕᐊᑎᑦᑎᔨᐅᔪᑦ 
ᑯᐊᐳᕇᓴᓐᑯᑦ NPO-ᖑᓪᓗᑎᒃ ᓇᒻᒥᓂᖅ ᑮᓇᐅᔭᐃᑦ ᑎᑎᕋᖅᓯᒪᓂᖏᓐᓂᒃ ᐱᖃᒻᒪᑕ, ᐱᑦᔪᑎᖃᑦᑐᑦ 
ᐱᓕᕆᐊᒃᓴᐅᓚᐅᖅᑐᓂᒃ ᑖᒃᑯᓇᓐᖓᑦ ᓄᓇᕗᒻᒥ ᓱᒃᑲᔪᒃᑯᑦ. NBDC Inc. ᑎᑎᕋᖅᓯᒪᔪᖁᑎᖏᑦ ᐱᑦᔪᑎᖃᑦᑐᑦ 
ᐱᖁᑎᖏᓐᓂᒃ ᑖᒃᑰᑎᒎᓇ 100-ᐳᓴᓐᑎᒃᑯᑦ ᓇᒻᒥᓂᖁᑎᒋᔭᐅᔪᒧᑦ ᓄᓇᕗᒻᒥ ᓱᒃᑲᔪᒃᑯᑦ ᕿᓂᖅ, 
ᓇᒻᒥᓂᖁᑎᒋᔭᐅᔪᖅ NPO-ᑯᓐᓂᑦ ᓇᒻᒥᓂᕐᓗ ᑮᓈᐅᔭᖏᓐᓄᑦ ᑎᑎᕋᖅᓯᒪᔪᖁᑎᖃᑦᑐᑎᒃ. ᒥᔅᑕ ᑐᐃᐅᓪ  
ᓇᓗᓇᐃᖅᓯᓚᐅᖅᐳᖅ ᖃᓄᖅ ᑖᒃᑯᐊ NPO ᑲᑎᑕᐅᓯᒪᔪᑦ ᑎᑎᕋᖅᓯᒪᔪᖁᑎᖏᑦ ᑭᒡᒐᑐᐃᒻᒪᖔᑕ ᑕᒪᒃᑮᓐᓂᒃ 
NPO ᐊᒻᒪᓗ ᓇᒻᒥᓂᖁᑎᒋᔭᐅᔪᓂᒃ. ᑕᐃᒪᓗ ᐅᖃᒃᑲᓐᓂᕈᒪᒍᓐᓂᖅᑐᓂ ᑖᒃᑯᐊ ᑎᑎᕋᖅᓯᒪᔪᑦ ᑐᓐᖓᕕᖃᒻᒪᑕ 
ᐱᒋᐊᓚᐅᖏᑦᑐᒥᓂᐅᑎᓪᓗᒍ ᓱᓕ.  
 
ᐃᒃᓯᕙᐅᑕᖅ ᖁᔭᓐᓇᒦᖅᐳᖅ ᐊᐅᓚᑦᑎᔨᒻᒪᕆᒻᒥᒃ ᐅᓂᒃᑳᕐᓂᖓᓄᑦ, ᐊᒻᒪᓗ ᐱᖁᔨᕗᖔᕈᑎᒃᑯᑦ ᓈᒻᒪᒋᔭᐅᖁᓪᓗᒋᑦ 
ᐃᒫᒃ:  

ᐋᖅᑭᒃᑕᐅᓕᕐᓕ ᑖᒃᑯᐊ ᑮᓇᐅᔭᓂᒃ ᖃᐅᔨᓴᖅᑎᒻᒪᕆᐅᑉ ᐅᓂᒃᑳᖓ ᒪᑲᐃ ᓛᓐᑕᐅᒃᑯᑦ ᐅᓪᓗᖓᓂ ᒪᐃ 29, 
ᐊᒻᒪᓗ ᖃᐅᔨᓴᖅᑕᐅᓂᑯᒥᓃᑦ ᑮᓇᐅᔭᐃᑦ ᑎᑎᕋᖅᓯᒪᓂᖏᑦ ᑯᐊᐳᕇᓴᓐᑯᑦ ᑐᕌᖓᔪᑦ ᑮᓇᐅᔭᖅᑐᕈᑎᐊᑕ 
ᐊᕐᕌᒍᐊᓄᑦ ᐃᓱᓕᒃᑐᒧᑦ ᒫᑦᓯ 31, 2009, ᓈᒻᒪᒋᔭᐅᖁᓪᓗᒋᑦ ᐊᒻᒪᓗ ᐊᖏᖅᑕᐅᖁᓪᓗᒋᑦ ᓴᖅᑭᖅᑕᐅᓂᖏᑦ 
ᒪᓕᓪᓗᒋᑦ ᐃᓚᒋᔭᐅᔪᓄᑦ, ᐊᒻᒪᓗ  ᓇᓕᐊᑐᐃᓐᓇᖅ ᒪᕐᕉᒃ (2) ᑲᑎᒪᔨᐅᔪᒃ ᑯᐊᐳᕇᓴᓐᑯᓐᓄᑦ 
ᐊᖏᖅᑕᐅᓯᒪᓗᑎᒃ ᐊᑎᓕᐅᕈᓐᓇᕐᓗᑎᒃ ᑮᓇᐅᔭᐃᑦ ᑎᑎᕋᖅᓯᒪᓂᖏᓐᓂᒃ ᑭᒡᒐᖅᑐᐃᓗᑎᒃ ᑯᐊᐳᕇᓴᓐᑯᓐᓂᑦ.  
 
ᐱᒋᐊᖅᑎᑦᑎᔪᖅ ᓗᐃᕕᔅ ᒋᔨᓐᓯᑭ 
ᐊᐃᑉᐲᔪᖅ ᐃᕚᓐ ᐃᐅᕐᓪ  
ᓂᕈᐊᖏᑦᑐᖅ ᐅᐃᓕ ᕼᐃᑦᒪᓐ  
ᑲᔪᓯᔪᖅ 
 
7.   ᓂᕈᐊᕐᓂᖅ ᓄᑖᓂᒃ ᑲᑎᒪᔨᐅᓂᐊᖅᑐᓂᒃ   
  
ᑖᒃᑯᐊ 7-ᐸᖑᔪᑦ ᓂᕈᐊᖅᑕᐅᓯᒪᔪᑦ ᐃᓚᒋᔭᐅᔪᑦ ᑲᑎᒪᔨᓂ ᐋᖅᑭᒃᑕᐅᓚᐅᕐᒪᑕ ᐊᑕᐅᑦᑎᒃᑰᖅᓯᒪᖏᑦᑐᑎᒃ. ᐱᖓᓱᑦ ᑲᑎᒪᔨᐅᔪᑦ 
ᑖᒃᑯᓇᓐᖔᖅᑐᑦ 7-ᐸᖑᔪᓂᒃ ᐃᓕᖓᓂᖃᑦᑐᑦ ᐊᕐᕌᒍᓄᑦ ᐱᖓᓱᓄᑦ. ᑎᓴᒪᑦ ᑲᑎᒪᔨᐅᔪᑦ ᒪᕐᕉᓐᓄᑦ ᐊᕐᕌᒎᓐᓄᑦ. ᑕᒫᓂ 
ᐊᕐᕌᒍᒥ, ᐱᖓᓱᓄᑦ ᐊᕐᕌᒍᓄᑦ ᐃᓕᖓᔪᑦ ᐃᓱᓕᑦᑎᔪᑦ (ᑎᐅᕈᓪ, ᐹᑉ ᐊᒻᒪᓗ ᒪᐃᒃ). ᐃᒃᓯᕙᐅᑕᖅ ᑐᓴᖅᑎᑦᑎᕗᖅ ᑖᓐᓇ 
ᐊᕐᕌᒍᑕᒫᖅᓯᐅᑎ ᑲᑎᒪᓂᖃᑦᑎᓪᓗᒋᑦ ᓂᕈᐊᕋᔅᓴᓕᐅᕐᓂᐊᖅᑐᑦ ᐊᒻᒪᓗ ᓂᕈᐊᕐᓗᑎᒃ ᐱᖓᓱᓂᒃ ᓄᑖᓂᒃ ᑲᑎᒪᔨᒃᓴᓂᒃ 
ᐊᕐᕌᒍᓄᑦ ᐱᖓᓱᓄᑦ ᐃᓕᖓᓂᐊᕐᓗᑎᒃ. ᐅᖓᑖᓃᑉᐸᑕ ᓂᕈᐊᕋᔅᓴᐃᑦ ᐱᖓᓱᑦ ᑕᒪᓂ ᐊᕐᕋᒍᑕᒫᖅᓯᐅᑎᒥ, ᓂᕈᐊᕐᓂᐊᖅᑐᑦ 
ᐅᐸᒃᓯᒪᔪᓕᒫᑦ ᑕᕝᕙᓂ ᑲᑎᒪᓂᕐᔪᐊᕐᒥ. ᐃᒃᓯᕙᐅᑕᖅ ᒪᑐᐃᖅᓯᕗᖅ ᓂᕈᐊᕋᔅᓴᓕᐅᕐᓂᕐᒥᒃ.  
 

ᐊᒻᒪᓗᒃᑕᐅᖅ, ᑲᑎᒪᔪᑦ ᑐᓴᖅᑎᑕᐅᓚᐅᕐᒥᔪᑦ ᒫᓐᓇᕋᑖᖅ ᑕᒫᓂ ᐊᕐᕋᒍᒥ, ᐃᓚᖓ ᑲᑎᒪᔨᐅᔪᑦ ᒪᕐᕉᓐᓄᑦ 
ᐊᕐᕌᒎᓐᓄᑦ ᐃᓕᖓᔪᖅ ᓄᖅᑲᓚᐅᕐᓂᖓᓄᑦ (ᑭᓐᔨ ᓲ).  ᑕᐃᒪᐃᒻᒪᑦ, ᐅᖃᐅᓯᐅᓚᐅᖅᑐᖅ ᑖᒃᑯᐊ 
ᓂᕈᐊᕋᔅᓴᓕᐅᕈᓐᓇᕆᐊᖏᓐᓂᒃ ᐊᑕᐅᓯᕐᒥᒃ ᓂᕈᐊᕐᓂᐊᕐᓗᑎᒃ ᑲᑎᒪᔨᒥᒃ ᐱᔨᑦᑎᓂᐊᖅᑐᒥᒃ ᐊᒥᐊᒃᑯᖓᓄᑦ 
ᐊᑕᐅᓯᐅᑉ ᐊᕐᕌᐴᑉ ᑕᕝᕙ ᐊᕐᕌᒎᓐᓄᑦ ᒪᕐᕉᓐᓄᑦ ᐃᓕᓯᒪᓂᐅᓚᐅᖅᑐᒥ, ᑲᔪᓯᖏᑉᐸᑦ, ᑖᓐᓇ ᐃᓂᐅᔪᖅ 
ᐃᓐᓄᒃᑕᐅᖐᓐᓇᕐᓂᐊᖅᑐᖅ ᑭᓯᐊᓂᓕ ᐃᓚᒋᔭᐅᔪᓄᑦ ᐃᓐᓄᒃᑕᐅᑉᐸᑦ.  
 
ᐃᓚᓯᔪᖃᓚᐅᖏᑦᑐᖅ ᓂᕈᐊᕋᔅᓴᓕᐅᕈᑎᒥᒃ ᑲᑎᒪᔪᓄᑦ, ᑖᒃᑯᐊ ᑭᓯᐊᓂᓕ ᑎᐅᕈ, ᐹᑉ ᒪᑲᓚᐃᓐ ᐊᒻᒪᓗ ᒪᐃᒃ 
ᐱᐅᕆ ᐊᖏᖅᓯᒪᓚᐅᖅᑐᑦ ᓂᕈᐊᕋᔅᓴᐅᑲᓐᓂᕈᒪᓪᓗᑎᒃ/ᐃᓕᔭᐅᒃᑲᓐᓂᕈᒪᓪᓗᑎᒃ ᐊᕐᕌᒎᒃᑲᓂᕐᓄᑦ ᐱᖓᓱᓄᑦ.  

ᐋᖅᑭᒃᑕᐅᓕᕐᓕ ᑖᒃᑯᐊ ᓄᓇᕗᑦᒥᐅᑕᐅᔪᑦ ᐃᓚᒋᔭᐅᔪᑦ ᐊᕕᑦᑐᖅᓯᒪᔪᖏᑦ ᑯᐊᐳᕆᓴᓐᑯᑦ 
ᑎᒃᑯᐊᖅᓯᒃᑲᓂᖅᐳᖅ ᑎᐅᕈ ᐅᕼᐅᒃᑲᓐᓄᐊᒥᒃ, ᒪᐃᒃ ᐱᐅᕆᒥᒃ, ᐊᒻᒪᓗ ᕌᐴᑦ ᒪᑲᓚᐃᓐᒥᒃ 
ᑲᑎᒪᔨᐅᓂᐊᕐᓗᑎᒃ ᑯᐊᐳᕇᓴᓐᑯᓐᓄᑦ ᐊᕐᕌᒎᓄᑦ ᐱᖓᓱᓄᑦ ᐃᓕᓯᒪᓂᖃᓪᓗᑎᒃ.   
 
ᐱᒋᐊᖅᑎᑦᑎᔪᖅ ᐋᑕᒥ ᐃᑦᑐᐊᑦᓯᐊᖅ  
ᐊᐃᑉᐲᔪᖅ ᓗᐃᕕᔅ ᒋᔨᓐᓯᑭ  
ᓂᕈᐊᕐᓂᖏᑦᑐᖅ ᐅᐃᓕ ᕼᐃᑦᒪᓐ  
ᑲᔪᓯᔪᖅ 
 
ᐱᑕᖃᒃᑲᓐᓂᓚᐅᖏᓐᓂᖓᓄᑦ ᓂᕈᐊᕋᔅᓴᓕᐅᕈᑎᓂᒃ ᐃᓐᓄᒃᑕᐅᓗᓂ ᐃᓄᐃᖅᓯᒪᔪᖅ ᓄᖅᑲᑦᑐᖃᓚᐅᕐᓂᖓᓄᑦ 
ᑖᓐᓇ ᑯᐃᓐᔨ ᓲ ᑖᓐᓇ ᐃᓂᐅᔪᖅ ᑲᑎᒪᔨᓂ ᐃᓐᓄᒃᑕᐅᓚᐅᖏᑦᑐᖅ. ᑖᒃᑯᐊ ᓱᕐᕋᖏᑦᑐᑦ 6-ᖑᔪᑦ ᑲᑎᒪᔨᐅᔪᑦ 
ᓂᕈᐊᖅᑕᐅᓯᒪᔪᑦ ᓄᓇᕗᑦᒥᐅᑕᓄᑦ ᐊᕕᑦᑐᖅᓯᒪᓂᐅᓂᐊᕐᓗᑎᒃ, ᐊᒻᒪᓗ ᐃᓕᔭᐅᓯᒪᓂᕆᔭᖏᑦ ᑲᑎᒪᔨᐅᓂᕐᒧᑦ 
ᐅᑯᐊᖑᕗᑦ: ᑎᐅᕈ ᐅᕼᐅᒃᑲᓐᓄᐊᖅ, ᐃᖃᓗᒃᑑᑦᑎᐊᕐᒥᐅᑕᖅ (ᐱᖓᓱᓄᑦ ᐊᕐᕌᒍᓄᑦ ᑎᑭᓪᓗᒍ 2013), ᒪᐃᒃ 
ᐱᐅᕆ, ᑭᓐᖓᕐᒥᐅᖅ (ᐊᕐᕌᒍᓄᑦ ᐱᖓᓱᓄᑦ ᑎᑭᓪᓗᒍ 2013); ᕌᐴᑦ ᒪᑲᓚᐃᓐ, ᓴᓂᑭᓗᐊᕐᒥᐅᑕᖅ (ᐊᕐᕌᒍᓄᑦ 
ᐱᖓᓱᓄᑦ ᑎᑭᓪᓗᒍ 2013); ᓯᐅᕋ ᒦᑯ, ᓴᓂᑭᓗᐊᕐᒥᐅᖅ (ᒪᕐᕉᓐᓄᑦ ᐊᕐᕌᒎᓐᓄᑦ ᑎᑭᓪᓗᒍ 2011); ᐋᑕᒥ 
ᐃᑦᑐᐊᑦᓯᐊᖅ, ᐃᖃᓗᐃᑦ (ᐊᕐᕌᒎᓐᓄᑦ ᒪᕐᕉᓐᓄᑦ ᑎᑭᓪᓗᒍ 2011); ᒧᐊᕆ ᓯᓇᐃᑐᕐᒫᓐ, ᐃᖃᓗᐃᑦ (ᐊᕐᕌᒎᓐᓄᑦ 
ᒪᕐᕉᓐᓄᑦ ᑎᑭᓪᓗᒍ 2011).  
 
ᐅᖃᐅᓯᐅᓚᐅᕐᒥᔪᖅ ᑖᒃᑯᐊ ᒪᓕᒐᕋᓛᖏᑦ ᑯᐊᐳᕇᓴᓐᑯᑦ 7-ᐸᓂᒃ ᓂᕈᐊᖅᑕᐅᔭᕆᐊᖃᑦᑎᑎᒻᒪᑕ ᑲᑎᒪᔨᓂᒃ 
ᓄᓇᕗᑦᒥᐅᑕᓄᑦ, ᐊᑕᐅᓯᕐᒥᒃ ᐱᑕᖃᕆᐊᓕᒃ ᑲᑎᒪᔨᒥᑦ ᑖᒃᑯᓇᓐᖔᖅᑐᒥᒃ ᐊᑐᓂᒃ ᐱᖓᓱᑦ ᓄᓇᕗᑦᒥ 
ᐊᕕᑦᑐᖅᓯᒪᔪᖏᓐᓃᖔᖅᑐᓂᒃ, ᐊᒻᒪᓗ ᐅᖓᑖᓅᖏᑦᑐᖅ ᒪᕐᕉᒃ ᑲᑎᒪᔩᒃ ᑕᕝᕙᖓᑦᓴᐃᓐᓇᖅ ᓄᓇᓕᐅᔪᒥᒃ. ᑕᐃᒪᓕ 
ᓇᓕᐊᑐᐃᓐᓇᖅ ᑲᑎᒪᔨ ᐃᓕᔭᐃᓯᒪᔪᖅ ᐃᓐᓄᖃᖏᑦᑐᒧᑦ ᓄᖅᑲᑦᑐᖃᖅᓯᒪᓂᖓᓄᑦ ᑖᒃᓱᒪ ᑭᓐᔨ ᓲ 
(ᖃᒪᓂᖅᑐᐊᕐᒥᐅᖅ) ᓄᓇᖃᑦᑎᐅᔭᕆᐊᓕᒃ ᑭᕙᓪᓕᕐᒥ. ᑲᑎᒪᔨᑕᖃᖏᑦᑐᖅ ᑭᕙᓪᓕᕐᒥᑦ ᒪᓐᓇᐅᔪᖅ 
ᑲᑎᒪᔨᐅᖃᑕᐅᔪᒥᒃ.  
 
ᐃᓕᑕᕆᔭᐅᓚᐅᕐᒥᔪᖅᑕᐅᖅ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᖏᑦ ᐃᖏᕐᕋᖃᑦᑕᖅᑐᓕᕆᔨᒃᑯᑦ, 
ᑖᒃᑯᑐᐊᖑᔪᑦ ᐃᓚᒋᔭᐅᔪᑦ ᐊᕕᑦᑐᖅᓯᒪᓂᐅᔪᒥ ᒐᕙᒪᒃᑯᑦ ᑎᒥᖁᑎᖏᓐᓄᑦ ᐃᓚᒋᔭᐅᓂᒃᑯᑦ, ᐱᔪᓐᓇᕐᓂᖃᑦᑐᖅ 
ᑎᒃᑯᐊᖅᓯᔪᓐᓇᕐᓗᓂ ᐊᑕᐅᓯᕐᒥᒃ (1) ᐊᓯᒃᑲᓐᓂᐊᓂᒃ ᑲᑎᒪᔨᒧᑦ ᓂᕈᐊᕋᔅᓴᐅᓂᐊᖅᑐᒥᒃ, ᐊᒻᒪᓗ ᑖᓐᓇ ᐅᐊᓇ 
ᓯᐸᐃᓄ ᓄᖅᑲᕐᓂᕆᔭᖓ ᐱᕙᓪᓕᐊᔪᓕᕆᔨᒃᑯᓐᓂᑦ ᑎᒃᑯᐊᖅᑎᐅᓪᓗᓂ ᑲᑎᒪᔨᓄᑦ ᐊᕐᕌᓂ, ᐱᕙᓪᓕᐊᔪᓕᕆᔨᒃᑯᑦ 
ᑎᒃᑯᐊᖅᓯᓚᐅᖅᑐᑦ ᐅᐃᓕᐊᒻ ᕼᐃᑦᒪᓐᒥᒃ ᑲᑎᒪᔨᐅᖃᑕᐅᓂᐊᕐᓕᕐᓗᓂ ᑭᒡᒐᖅᑐᐃᓗᓂ ᓄᓇᕗᑦ ᑎᒥᖁᑎᒋᔭᖏᓐᓂᒃ 
ᐊᕕᑦᑐᖅᓯᒪᓂᕆᔭᖓᑕ ᑯᐊᐳᕇᓴᓐᑯᑦ ᐃᓚᒋᔭᐅᔾᔪᑎᖏᑎᒍᑦ. ᐅᐃᓕᐊᒻ ᕼᐃᑦᒪᓐ ᐃᓕᑕᕆᔭᐅᓚᐅᖅᐳᖅ 
ᑲᑎᒪᔨᐅᓂᐊᕐᓕᕐᓗᓂ NBDC-ᑯᓐᓄᑦ ᐱᒋᐊᕐᓗᓂ ᐃᐳᕈ 8, 2010. 
 
ᑖᒃᑯᐊᓕ ᒐᕙᒪᒃᑯᑎᒎᖏᑦᑐᖅ ᐃᓚᒋᔭᐅᔪᑦ (ᓄᓇᕗᑦ ᑐᓂᓐᖓᕕᒃᑯᑦ ᐊᒻᒪᓗ ᑭᕙᓪᓕᕐᒥ ᐃᓄᐃᑦ  ᑲᑐᔾᔨᖃᑎᒌᒃᑯᑦ) 
ᐱᔪᓐᓇᕐᓂᖃᒻᒥᔪᑦᑕᐅᖅ ᐊᕕᑦᑐᖅᓯᒪᔪᒃᑯᑦ ᑎᒃᑯᐊᖅᓯᓗᑎᒃ ᐊᑕᐅᓯᕐᒥᒃ (1) ᐊᓯᒃᑲᓐᓂᐊᓂᒃ ᑲᑎᒪᔨᒃᓴᒧᑦ 
ᓂᕈᐊᕋᔅᓴᒥᒃ ᑭᒡᒐᖅᑐᐃᓂᐊᕐᓗᑎᒃ ᐊᕕᑦᑐᖅᓯᒪᓂᕆᔭᒥᓂᒃ, ᐊᒻᒪᓗ ᓯᕗᓂᐊᒍᑦ ᔭᐃᒥᓯ ᓵᓐᑎ 
ᑎᒃᑯᐊᖅᑎᒋᔭᐅᓚᐅᖅᑑᒐᓗᐊᖅ. ᑲᑎᒪᔪᑦ ᐅᖃᓚᐅᖅᑐᑦ  ᑕᓐᓇ ᕗᕌᓐᑯ ᐴᓯᒥ ᐃᓕᑕᕆᔭᐅᓗᓂ 
ᑲᑎᒪᔨᐅᓂᐊᕐᓕᖅᑐᖅ ᑯᐊᐳᕇᓴᓐᑯᓐᓄᑦ ᑭᖑᕝᕖᓗᓂ ᔭᐃᒥᓯ ᓵᓐᑎᒥᒃ ᐱᒋᐊᕐᓗᓂ ᐃᐳᕈ 8, 2010.  
ᑖᒃᑯᐊ ᑎᒃᑯᐊᖅᑕᐅᓯᒪᔪᑦ ᑲᑎᒪᔨᐅᔪᑦ ᐋᖅᑭᒃᓯᒪᔪᒥᒃ ᐃᓕᖓᓂᖃᖏᑦᑐᑦ ᐊᒻᒪᓗ ᐱᔨᑦᑎᖅᑐᑎᒃ ᑲᑎᒪᔨᓂ 
ᑎᓕᔭᐅᓯᒪᓂᕐᒥᓄᑦ ᓄᓇᕗᑦ ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᖏᓐᓂᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ/ᑭᕙᓪᓕᕐᒥ 
ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᑦ ᑖᒃᑯᓇᓐᖓᑦ ᐃᓕᔭᐅᓚᐅᕐᒪᑎᒃ, ᒪᓕᒃᑎᐊᖅᑐᑎᒃ.  
 
ᐃᓘᓇᓂ NBDC-ᑯᑦ ᑲᑎᒪᔨᖏᑦ 8-ᓂᒃ ᑲᑎᒪᔨᖃᓕᖅᑐᑦ ᓂᕈᐊᖅᑕᐅᓯᒪᔪᓂᒃ ᓄᓇᕗᑦᒥ ᓄᓇᖃᑦᑎᐅᔪᓄᑦ 
ᐃᓚᒋᔭᐅᔪᓄᑦ, ᐊᒻᒪᓗ ᒪᕐᕉᒃ ᑎᒃᑯᐊᖅᑕᐅᓯᒪᔫᒃ ᑖᒃᑯᓇᓐᖓᑦ ᓄᓇᕗᑦ ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᖏᓐᓂᑦ 
ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ/ᑭᕙᓪᓕᕐᒥᒃ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ), ᐊᑕᐅᓯᖅ ᐃᓐᓄᒃᓯᒪᖏᑦᑐᓂ ᓱᓕ 
ᒪᑐᐃᖓᔪᖅ 7-ᐸᐅᓪᓗᑎᒃ ᑲᑎᒪᔨᐅᔪᑦ ᓂᕈᐊᖅᑕᐅᓯᒪᔪᑦ ᑖᒃᑯᓇᓐᖓᑦ ᓄᓇᕗᑦᒥ ᓄᓇᖃᑦᑎᐅᔪᓄᑦ ᐃᓚᒋᔭᐅᔪᓄᑦ.  

ᒪᓕᒐᕋᓛᑦ ᐊᔪᓐᖏᑎᑦᑎᕗᑦ ᐅᓄᕐᓂᖃᓪᓗᑎᒃ ᐱᖓᓱᓂᒃ ᐱᒋᐊᖅᕕᖓ ᐊᒻᒪᓗ ᐅᓄᕐᓂᖅᐹᒃᑯᑦ 9-ᓂᒃ 
ᑲᑎᒪᔨᐅᔪᓂᒃ ᑕᐃᒪᓕ ᓇᒻᒪᑎᐊᖅᐳᑦ ᑲᑎᒪᔨᐅᔪᑦ, ᑭᓯᐊᓂᓕ ᐃᓐᓄᒋᐊᖃᓪᓚᕆᓐᓂᐊᖅᑐᖅ ᑕᐃᓐᓇ 
ᐃᓄᖃᖏᑦᑐᖅ ᐃᓂᐅᔪᖅ ᑭᕙᓪᓕᕐᒥᐅᑕᕐᒥᑦ ᐱᑦᔪᑎᒋᓪᓗᒍ ᒪᓕᒐᕋᓛᓂ ᐋᖅᑭᒃᓯᒪᒻᒪᑦ ᐊᑕᐅᓯᕐᒥᒃ 
ᑲᑎᒪᔨᑕᖃᕆᐊᖃᓪᓗᓂ ᐊᑐᓂᒃ ᓄᓇᕗᑦ ᐊᕕᑦᑐᖅᓯᒪᔪᖓᓂᒃ.  
 
8. ᑎᒃᑯᐊᖅᓯᓂᖅ ᑮᓇᐅᔭᓂᒃ ᖃᐅᔨᓴᖅᑎᒻᒪᕆᓐᓂᒃ ᐊᒻᒪᓗ ᐊᖏᖅᓯᓪᓗᑎᒃ ᑲᑎᒪᔨᐅᔪᓂᒃ ᐋᖅᑭᒃᓯᔪᓐᓇᖁᓪᓗᒋᑦ 

ᐊᑭᓕᐅᑎᒋᔭᐅᓂᐊᖅᑐᒥᒃ 
 
ᐃᒃᓯᕙᐅᑕᖅ ᑐᓴᖅᑎᑦᑎᓚᐅᕐᕆᕗᖅ ᐃᓚᒋᔭᐅᔪᓂᒃ ᑖᒃᑯᐊ NBDC-ᑯᑦ ᑐᓴᖅᑎᑕᐅᓚᐅᕐᒪᑕ ᒪᓕᒐᓕᕆᔨᒃᑯᓐᓂᑦ 
ᐱᒻᒪᕆᐅᒋᐊᖓᓂᒃ ᐃᓚᒋᔭᐅᔪᑦ ᑎᒃᑯᐊᖅᓯᓗᑎᓗᒃ ᑯᐊᐳᕇᓴᓐᑯᑦ ᑮᓇᐅᔭᖏᓐᓂᒃ ᖃᐅᔨᓴᖅᑎᐅᓂᐊᖅᑐᓂᒃ 
ᐊᒻᒪᓗᒃᑕᐅᖅ ᓈᒻᒪᒋᔭᐅᓗᑎᒃ ᖃᐅᔨᓴᖅᑏᑦ ᐅᓂᒃᑳᖏᑦ ᐊᒻᒪᓗ ᑮᓇᐅᔭᓄᑦ ᑎᑎᕋᖅᓯᒪᔪᖁᑎᖏᑦ ᑯᐊᐳᕇᓴᒃᑯᑦ 
ᐸᕐᓇᑕᐅᓂᐊᖅᑐᖅ ᑭᖑᓂᐊᒍᑦ ᑮᓇᐅᔭᖅᑐᕈᑎᐊᑕ ᐊᕐᕌᒍᐊᓂ. ᑕᐃᒪᓗ ᐱᖁᔨᕗᖔᕈᑎᒃᑯᑦ ᓈᒻᒪᒋᔭᐅᖁᓪᓗᓂᐅᒃ 
ᐃᒫᒃ:  
 
2010 ᐊᕐᕌᒍᑕᒫᖅᓯᐅᑎᒥᒃ ᑲᑎᒪᕕᔾᔪᐊᕐᓂᕐᒧᑦ ᐱᖁᔨᕗᖔᕈᑎ ᓇᒻᒪ 5: 
 
ᐋᖅᑭᒃᑕᐅᓕᕐᓕ ᑖᒃᑯᐊᖑᓗᑎᒃ ᒪᑲᐃ ᓛᓐᑕᐅ, ᐊᒻᒪᓗ ᑎᒃᑯᐊᖅᑕᐅᓗᑎᒃ, ᖃᐅᔨᓴᖅᑎᒻᒪᕆᐅᓂᐊᕐᓗᑎᒃ 
ᑯᐊᐳᕇᓴᓐᑯᓐᓄᑦ ᑎᑭᓪᓗᒍ ᑭᖑᓪᓕᖅ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᕕᔾᔪᐊᕐᓂᖓ ᐃᓚᒋᔭᐅᔪᑦ ᐅᕝᕙᓘᓐᓃᑦ 
ᑭᖑᕝᕕᖅᑎᖏᑦ ᑎᒃᑯᐊᖅᑕᐅᓇᓱᐊᕐᓂᖓᓂ, ᐊᑭᓕᖅᑕᐅᓗᑎᒃ ᐋᖅᑭᒃᑕᐅᓯᒪᔪᒥᒃ ᑲᑎᒪᔨᓄᑦ, ᑖᒃᑯᐊ ᑲᑎᒪᔩᑦ 
ᐊᖏᖅᑕᐅᕗᑦ ᐋᖅᑭᒃᓯᔪᓐᓇᖅᑎᑕᐅᓪᓗᑎᒃ ᐊᑭᓖᔾᔪᑎᐅᓂᐊᖅᑐᒥᒃ.   
 
ᐱᒋᐊᖅᑎᑦᑎᔪᖅ ᐋᑕᒥ ᐃᑦᑐᐊᑦᓯᐊᖅ  
ᐊᐃᑉᐲᔪᖅ ᒪᐃᒃ ᐱᐅᕆ  
ᓂᕈᐊᖏᑦᑐᖅ ᐅᐃᓕ ᕼᐊᐃᑦᒪᓐ  
ᑲᔪᓯᔪᖅ 
 
9. ᐱᓕᕆᐊᖃᕐᓂᖅ ᐊᓯᒃᑲᓐᓂᖏᓐᓂᒃ ᑲᑎᒪᓂᕐᒧᑦ ᓴᖅᑭᖅᑕᐅᔪᓂᒃ ᐅᕝᕙᓘᓐᓃᑦ ᓄᖅᑲᕈᑎᑕᖃᑉᐸᑦ ᑲᑎᒪᓂᕐᒧᑦ   
 
ᐃᒃᓯᕙᐅᑕᖅ ᒪᑐᐃᖅᓯᓕᓚᐅᕐᕆᕗᖅ ᓇᑎᕐᒥᒃ ᐊᐱᕆᓪᓗᓂ ᐊᓯᒃᑲᓐᓂᖏᓐᓂᒃ ᑲᑎᒪᔾᔪᑎᔅᓴᖅᑕᖃᒻᒪᖔᑦ ᑖᒃᑯᐊ 
ᐃᓚᒋᔭᐅᔪᑦ ᐃᓚᓕᐅᑎᔪᒪᔭᖓᓂᒃ ᑲᑎᒪᓂᕐᒧᑦ, ᐃᓚᓕᐅᔾᔨᔪᒪᑉᐸᑕ. ᑐᑭᓯᒋᐊᕈᑏᑦ 
ᐱᖁᔨᕗᖔᕈᖅᑕᐅᔭᕆᐊᖃᖏᑦᑐᓪᓕ, ᐊᒻᒪᓗ ᓇᓕᐊᑐᐃᓐᓇᖅ ᐃᓚᒋᔭᐅᔪᖅ ᓂᓪᓕᕆᐊᕈᓐᓇᖅᑐᓂ 
ᓇᓕᐊᓐᓄᑐᐃᓐᓇᖅ ᐱᑦᔪᑎᐅᔪᒧᑦ ᒪᓐᓇᐅᔪᖅ. ᐱᑕᖃᒃᑲᓐᓂᓚᐅᖏᑦᑐᖅ ᐱᓕᕆᐊᒃᓴᒥᒃ ᐅᕝᕙᓘᓐᓃᑦ 
ᑲᑎᒪᔾᔪᑎᒃᓴᓂᒃ ᓴᖅᑭᖅᑕᐅᔪᓂᒃ ᐃᓚᒋᔭᐅᔪᓂᑦ ᑲᑎᒪᑎᓪᓗᒋᑦ.  
 
10. ᑲᑎᒪᓂᐅᑉ ᐃᓱᓕᓐᓂᖓ 
 
ᐃᒃᓯᕙᐅᑕᖅ ᐅᖃᓕᓚᐅᕐᕆᕗᖅ ᐱᑕᖃᕈᓐᓃᕐᒪᑦ ᐊᓯᖏᓐᓂᒃ ᐱᓕᕆᐊᒃᓴᓂᒃ ᑲᑎᒪᓂᖅ ᓄᖅᑲᕈᓐᓇᖅᓯᕗᖅ. 
ᖁᔭᓐᓇᒦᖅᑐᓂᒋᑦ ᐃᓚᒋᔭᐅᔪᑦ ᐃᑲᔪᖅᑐᐃᓂᖏᓐᓄᑦ ᐊᒻᒪᓗ ᐱᖁᔨᕗᖔᕈᑎᒃᑯᑦ ᑲᑎᒪᓂᖅ ᒪᑐᑎᑕᐅᖁᓪᓗᓂᐅᒃ 
ᐃᒪᓐᓇᐃᓕᖓᔪᒃᑯᑦ:  
 
2010 ᐊᕐᕌᒍᑕᒫᖅᓯᐅᑎᒥᒃ ᑲᑎᒪᕕᔾᔪᐊᕐᓂᕐᒧᑦ ᐱᖁᔨᕗᖔᕈᑎ ᓇᒻᒪ 6:  
 
ᐋᖅᑭᒃᑕᐅᓕᕐᓕ ᑖᓐᓇ 2010-ᒥ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᕕᔾᔪᐊᕐᓂᖓ ᓄᓇᕗᒻᒥ ᓱᒃᑲᔪᒃᑯᑦ 
ᖃᕆᑕᐅᔭᓕᕆᓂᕐᒥᒃ ᐱᕙᓪᓕᐊᑎᑦᑎᔨᐅᔪᑦ ᑎᒥᖓᑕ ᐃᓱᓕᖁᓪᓗᒍ.  
 
ᐱᒋᐊᖅᑎᑦᑎᔪᖅ ᓗᐃᕕᔅ ᒋᔨᓐᓯᑭ  
ᐊᐃᑉᐲᔪᖅ ᐋᑕᒥ ᐃᑦᑐᐊᑦᓯᐊᖅ  
ᑲᔪᓯᔪᖅ  


